
FLEIRI UPPSKOT UM 
ÁRSINS FØROYING

stórt gagn av, tað má vera 
vert eitt herðaklapp, ha??

Uttan at fáa ilt í re...., 
um so skuldi verið, at eld­
sálin fór at vinna nakrar 
krónur í síðsta enda.

Mær vitandi hevur 
hann verið í gongd í eini 
15-20 ár við síðuna av dag­
liga yrki sum flogskipari. 
Eldsálin eg hugsi um, er : 
Jóhann í Niðristovu.

Eg skrivi bert eftir 
minninum, havi ikki 
kanna nøkur skjøl.

Hann setti nakrar myll­
ur upp á myrunum (3 stk) 
og ætlaði at seta fleiri. Eg 
meini einar 15. Men hann 
møtti mótstøðu frá m. a. 
SEV. Hann gavst tó ikki á 
hondum og arbeiðddi víð­
ari, kom við uppskotum 
sum t. d. pumpuskipan í­
millum Heygadal og Mýr­
arnar, sum SEV o. a.  skutu 
niður, sum ´æobrúkiligt, 
men sum teir sjálvir so 
fóru í holt við. Man kann 
siga, at Jóhann hevur  
hálað SEV eftir hárinum. 
Til har teir nú eru komnir.

Sum eitt kuriosum 
kann nevnast,her, at 
Ólavur á Heygum og Jó­
hann eru skyldmenn. 

Søguna um, hvussu Ólav­
ur stríddist og fekk mót­
støðu frá m. a. myndug­
leikunum, kenna tey 
flestu, so tað lata vit liggja 
her. Tó kunnu vit nevna, 
at tað millum mang ann­
að eisini var um útvegan 
av vatnorku til ravmagn 
sum helst er forleyparin 
til SEV.

Birgir Andreasen 
Ársins Føroyingur
Eg haldi at Birgir Andrea­
sen, er eitt ógvuliga gott 
boð til Ársins Føroying.

Eg grundi hetta á, at 
hann ger nógv fyri onnur 
menniskju. Ikki minst er 
hetta eisini grundað á, 
hvussu í Birgir, sum flestu 
fólk vita, sjálvur var í­
gjøgnum eina sera ringa 
tíð í. 

Hóast at hann upplivdi 
nakað tað ringasta hann 
kundi uppliva, so valdi 
hann stadigvekk at 
standa við einum stórum 
smíli og selja jólatrøð mitt 
í 90'inum. 

Í dag ger Birgir eisini 
nógv fyri fólk bæði heima 
og úti í verð. Hann hevur 
ferðast nógv til Rumenia 

við klæðum og øðrum, og 
givið tað til tey, ið hava 
tað minni gott. Eisini er 
hann í nevndini hjá Zar­
epta, og veit eg at hann 
leggur eisini sítt í fyri at 
gera tað til eitt gott stað. 

Eg haldi veruliga, at 
Birgir er eitt greitt boð 
upp á "Ársins Føroying". 
Hann er altíð til hjálpar, 
bæði tá starvsfólk hava 
okkurt upp á hjarta við­
víkjandi arbeiðslívinum, 
men eisini um tey hava 
okkurt í privatlívinum. 
Tildømis lata tey handilin 
aftur sunnudagin, og øll 
starvsfólk við makum og 
børnum eru boðin oman 
til eina jólahugnaløtu á 
Hotel Hafnia. 

Tórður Mikkelsen 
Ársins Føroyingur 
Tórður Mikkelsen ger 
góðar og upplýsandi 
sendingar í Útvarpinum, 
tí skal hann kjóast til Árs­
ins Føroying 2018.

Guðrið Højgaard 
Ársins Føroyingur
Eg haldi, at Guðrið Høj­
gaard, stjóri í Visit Faroe 
Islands skal kjósast til 

Ársins Føroying 2018.
Mær nýtist ikki at koma 
við grundgevingum, tí 
tær hava tit í frálíku 
greinini um hana í sein­
asta vikuskiftisblað um­
framt tað megnaravrik, 
hon hevur framt Føroy­
um og ferðavinnuni at 
gagni seinastu árini!

Sigrið Sivertsen 
Ársins Føroyingur
Sigrið Sivertsen eigur at 
gerast Ársins Føroyingur 
2018, tí hon fleiri ár á rað 
hevur skipað fyri jolakon­
sert, har pengar verða 
savnaðir inn til jólahjálp­
ina hjá Barnabata.

Øssur Berghamar 
Ársins Føroyingur
Í blaðnum mikudagin 
høvdu vit grundgevingar 
um at kjósa Øssur Berg­
hamar til Ársins Føroying. 
Har var millum annað 
sagt soleiðis:

»Grundgevingin 
botnar í ótroyttiligari lívs­
gevandi ídni Øssurs. Við 
uppbyggjandi og lívsjátt­
andi vitjanum hjá mang­
an uppgivnum og sjúkum 
fólkum, hevur Øssur rík­

að mangt hjarta við sínari 
blídligu og altíð Guðsjátt­
andi medferð. 

Teir føroyingar, sum 
Øssur hevur ríkað við 
vælsignilsi eru fleiri 
túsund í tali, og havi eg 
kent hansara hjálpsemi 
og vinsælu orð á egnum 
kroppi, tá eg var á sjúkra­
legu í DK.«

Elin Hentze Ársins 
Føroyingur
Mikudagin høvdu vit eis­
ini grundgevingar fyri at 
velja Elina Hentze til Árs­
ins Føroying 2018. Har var 
m. a. sagt soleiðis:

»Ársins føroyingur 
eigur at vera Elin Hentze, 
stigtakari til Facebook-
síðuna »Fjølbroyttari Bú­
staðarmøguleikar í Før­
oyum«. 

Á hesi kjaksíðu er fyri 
fyrstu ferð eydnast at fáa 
ein breitt, hóvsamt og 
skilagott kjak um Føroya 
eymasta og álvarsama 
trupulleika, íbúðartrupul­
leikan, sum rakar stórar 
partar av føroyska sam­
felagnum. Eitt kjak, sum 
hevur sett sinnini í kók, 
men sum eisini hevur ver­

ið uppbyggjandi, og ikki 
minst fyri fyrstu ferð 
nakrantí hevur givið van­
ligum føroyingum møgu­
leika at kjaksta, lufta sína 
ónøgd og koma við mein­
ingum og uppskotum um 
loysnir. Tað er eingin ivi 
um, at eftir hondini ára­
langa kjakið hevur opna 
eygu politikaranna fyri 
hesum álvarsama trupul­
leika, sum í mong ár bara 
hevur verið tómt tos og 
eingin ítøkilig stig eru tik­
in.«

Guðrið Højgaard, stjóri í 
Visit Faroe Islands

Sigrið Sivertsen, sum í fleiri ár hevur 
savnað pening til jólahjálp hjá Barnabata

Tórður Mikkelsen, sum ger góðar 
og upplýsandi útvarpssendingar

Øssur Berghamar fyri sínar uppbyggj­
andi og vitjanir hjá sjúkum í Danmark

Elin Hentze fyri síðuna »Fjølbroyttari 
bústaðarmøguleikar í Føroyum«


